
ՆԵՐԱԾՈՒԹՅՈՒՆ 

 
 

Խաղը      երեխաների   կյանքի ,  նրանց   ստեղծագործական   ունակությունների   զարգացման   և 

ինքնուրույնության դաստիարակության միջոց է: Խաղը զարգացնում է 

ուշադրությունը,հիշողությունն ու երևակայությունը: 

Իսկ  ո՞վ  չի  սիրում  խաղալ:   Մարդու  ինչի՞ն  է  պետք  խաղը: Պարզից  էլ  պարզ  է ․Նա դրանով 

ուրախ   է   ապրում:Առանց   խաղի   տխուր   է   ու   նույնիսկ   անհնար   կլինի   ապրել:  Խաղն   է ,որ 

օգնում  է  դառնալ  արագաշարժ , ճարպիկ  ու  չվհատվել  անգամ  անհաջողություններից: 

Արդի դպրոցի կարևորոգույն խնդիրներն են՝ աշակերտների ճանաչողական 

հետաքրքրությունների,    նրանց   ստեղծագործական      մտածողության,ինքնուրույն      որոշումներ 

կայացնելու  կարողությունների  ձևավորումն  ու  զարգացումը:Ուսուցչի  կատարած  աշխատանքի և 

աշակերտների ունեցած հաջողությունների արդյունքները չափվում են ձեռք բերված 

գիտելիքներով     ,կարողություններով     և  հմտություններով:   Ժամանակակից     մանկավարժական 

նորարական    մոտեցումը  միտված  է  սովորողների  ճանաչողական,  ստեղծագործական    ներուժի 

զարգացմանը:  Ճանաչողական   հետաքրքրություների համար խթան կարող   են   լինել   ուսուցումը 

հետաքրքիր  դարձնելը, ինչպես  նաև  բարդ, հրապուրիչ  խնդիրների  առաջադրումը: 

Խաղը  հենց  այն  հնարն  է,որը  հոգեհարազատ  է  և  սիրված  երեխաների  կողմից: Կրտսեր 

դպրոցականների դիդակտիկայի   մեջ   կիրառվում   են   դիդակտիկ   խաղերը:  Այս   մանկավարժական 

տեխնոլոգիան կարևորվում   է   կրտսեր   դպրոցականների   համար:  Խաղային   տեխնոլոգիաների 

կիրառումը  մանկավարժության  մեջ  և  պրակտիկայում  նորույթ  չէ:  Խաղը  մոգական   ուժ  ունի: 

Այն ընդունակ է սնել երևակայությունը: 

Կրտսեր  դպրոցական տարիքի  երեխայի  համար  առաջատար  գործունեություն արդեն  սկսում  է 

դառնալ  ուսումը: Առաջին դասարանցին  երեկվա  հինգ  տարեկանն  է, որը  դեռ  երեկ  տարված էր  

իր  զվարթ  խաղերով,չի  կարող  լիովին  զերծ  մնալ  դրանցից:  Իսկ  երբ  ուսուցումը  համեմվում 

է  խաղերով, դրանք  երեխաների  համար  դառնում  են  ավելի  հետաքրքիր,  սրտամոտ  և  ցանկալի: 

Երբ խաղը մուտք է գործում կենդանի մանկավարժական գործընթացի մեջ , դասարանում 

ստեղծվում   է   մի   նոր ,  յուրահատուկ   միջավայր:  Եթե   ուսուցիչաշակերտ,աշակերտաշակերտ 

հարաբերություններում   մինչև   այդ   գոյություն   ունեին  որոշակի  պատնեշներ, ապա  դրանք  այս 

դեպքում  աննկատելիորեն  անհետանում  են:   Աշակերտներն անկաշկանդ  արտահայտում  են  իրենց 

մտքերը:   Խաղի  ժամանակ  երեխան  ավելի  է կենտրոնանում՝ տարվելով  հետաքրքրաշարժությամբ, 

մտապահում  է  անգամ  տեսածն  ու  լսածը: 

Խաղը   մարդկային  մշակութային  համակարգի  ուրույն ու  անբաժանելի մասն  է․ այն մարդու 

հետ  քայլում  է  նրա  զարգացման բոլոր  ժամանակներում: 

Խաղալիքները  և  խաղը վեց  տարեկան  երեխաների  կյանքում 

 
 
Մաթեմատիկայի  դասաժամերն  ավելի  արդյունավետ ու բազմաբովանդակ  են  դառնում  հատկապես 

խաղային    տեխնոլոգիաների    կիրառմամբ:     Այն    դառնում    է    երեխայի    համակողմանի 

զարգացման,   ինքնահաստատման,   ինքնակատարելագործման     հզոր     մի    զենք:   Խաղն    է  ,որ 

բացահայտում    է    երեխայի   միտքն   ու   երևակայությունը:  Խաղը   օգնում   է  ,որ   աշակերտը 

հաղթահարի  ուսումնական խնդիրներ: 

Խաղալիքները   և   խաղը վեց   տարեկան   երեխաների   հետ աշխատանք   տանելու   հիմնական 

միջոցներն   են:  Ուսուցիչը   պարտավոր   է   համապատասխան   պայմաններ  ստեղծել՝ ուսումնական 

աշխատանքը  մատչելի  ու  հաճելի  դարձնելու  համար: Չի կարելի  անտեսել,արհամարել խաղն  ու 

խաղալիքը,  մակերեսային   վերաբերմունք   ցուցաբերել․դրանով   անուղղելի   վնաս   կհասցվի 

ուսումնա-  դաստիարակչական  աշխատանքներին: 

Առաջին դասարանցին տառուսուցման կամ էլ թվերի ուսուցման ժամանակ ծանոթանում է մի 

այնպիսի նոր  տառի  կամ  թվի, որն  ունի բերան  ,աչիկներ  ու  թաթիկներ, խոսում  է  երեխաների 

հետ   ու   պատմում   իր   մասին:  Երեխաները   սեղմում   են   նրա   ձեռքը,   բարևում:  Ապա  տարբեր 

նյութերից պատրաստում  են «նոր  ընկերոջը» ու հեշտությամբ մտապահում այդ նոր տառը կամ 

էլ թիվը: 

Խաղերի    ժամանակ  օգտագործվում    է    նաև    խաղալիքներ,վերստեղծելով   իրական   և 

երևակայական  առարկաներ  ու   կերպարներ՝  խաղալիքը   ծառայում   է   մտավոր,    բարոյական  , 

գեղագիտական   և   ֆիզիկական   դաստիարակության   նպատակներին:   Խաղալիքի  տիպը,   բնույթը, 

բովանդակությունը  և  ձևավորումը  որոշում  են  ըստ կոնկրետ  խնդրի: 
 

 

Այս   պատկերներից   յուրաքանչյուրը   ծալենք   ու   կտրենք   մեջտեղից,  ապա կստանան   հետևյալ 

թվերը․ 

1         2        3 4 

Այս  առաջադրանքխաղը  օգնում  է ,որ երեխաները  տեսնեն մաթեմատիկական  թվանշանների 

երևակայական    պատկերները    խաղալիքների    տեսքով:  Թվանշաններն  ուսուցանելիս   դասարան 

կարելի  է  բերել  մի  արկղ,  որի  մեջ  այդ  խաղալիքթվանշաններն  են:  Ապա  ասել,  որ  արկղում 

մաթեմատիկայի  պայմանական  հնդկական     թվանշաններն     են:     Դրանք    ստեղծել    են  հնդիկ 

գիտնականները,  բայց   քանի   որ   արաբների   միջոցով   են   տարածվել,  ունեն   նաև   ոչ   ճիշտ՝ « 

արաբական» անվանում: 

Ապա  բացել  արկղի  դռները: Մաթեմատիկական  թվանշանները խաղալիքների  տեսքով են ,որոնցից 

յուրաքանչյուրը    մարմնավորում    է   մի   կենդանու:  Յուրաքանչյուր   թվանշանն   ուսուցանելիս 

վերցնել համապատասխան   խաղալիքը   և    նրա   «լեզվով»   խոսել   աշակերտների   հետ:  «0» 

թվանշանի խաղալիքն  ուսուցչի  լեզվով  ասում  է․ «Պոչ  ունենայի՝ «6» կլինեի, ոտք  ունենայի՝ 

«9» կլինեի,  գլուխ  ունենայի՝ «8»  կլինեի  և  այսպես  անարժեք  չէի լինի»: 

- Թվանշանների  թվի  վարդն  եմ , դասամատյանների  միջի զարդն եմ, ասում  է  «10»-ը: 

«Խաղալիքը»   ուսուցչի  լեզվով  խրախուսում  է, գովեստի  խոսքեր  ասում  աշակերտներին, ովքեր 

գեղեցիկ   ու մաքուր  են  գրել իր թվանշանը: Կարծում  եմ  ,որ նման  խաղային  տեխնոլոգիայի 

կիրառումը կգրանցի հաջողված ու ուսումնական պահանջները բավարարած գրավիչ դասընթաց: 

Երեխաներին    կարելի    է    առաջարկել    պլաստիլինի,  գունավոր    թղթերի   և   նույնիսկ  բրնձի 

(ոսպի,ոլոռի)  հատիկներից  պատրաստել թվանշաններ: 

 
 
 
 
 
 

Խաղերի ճիշտ ընտրությունը մաթեմատիկայի դասերին 

 
 

Մաթեմատիկայի  դասերին  խաղային  տեխնոլոգիաների  կիրառումը  պարզապես  պահանջ  է, 

որպեսզի երեխաները կարողանան խաղի միջոցով ձեռք բերեն աշխատանքային և ուսումնական 

գործունեությանը  բնորոշ  կառուցվածքային  տարրեր՝ նպատակ, պլանավորում  և  արդյունք: 

Մաթեմատիկական   խաղերն   ունեն   հարուստ   ու  բազմաբովանդակ պատմական  անցյալ:Սակայն 

պետք   է   նշել,   որ   խաղերը   չպետք   է ունենան   զուտ   զվարճանքի   բնույթ:   Սրանց   հիմնական 

նպատակը  մաթեմատիկական  խաղերին  հաղորդալից  դարձնելն  է  , մաթեմատիկա  առարկայի 

նկատմամբ  սեր  ու  հետաքրքրություն առաջացնելը  և  դասին  հաճելի  թարմություն  հաղորդելը: 

Խաղային      տեխնոլոգիաների      օգտագործումը      շատ      կարևոր      է   պասիվ      երեխաների 

հետաքրքրությունների առաջացման առումով: Խաղերի ժամանակ կապ է ստեղծվում տեսականի և 

գործնականի  միջև,միասնական  է  դառնում  ուսումնական  կրթությունն  ու  դաստիարակությունը: 

Աշակերտները մեծ հետաքրքրությամբ են լցվում ու հաճույքով մասնակցում մաթեմատիկայի 

դասերին: 

Ուսուցման գործընթացում կիրառվող խաղերին ներկայացվում են որոշակի մանկավարժական 

պահանջներ:   Այդ     պահանջներից     ելնելով   ՝   անհրաժեշտ   է     խաղն   այնպես     ընտրել,որ 

համապատասխանի  մաթեմատիկայի  ուսումնասիրվող թեմային,  օգնի  ճիշտ  ըմբռնելու  անցածն ու 

անցնելիքը: 

Սակայն  ինչպես  ցանկացած   մանկավարժական  տեխնոլոգիա, այնպես  էլ հետաքրքրաշարժ  խաղը 

կարող    է    նույնիսկ    ձանձրացնել    երեխաներին,եթե  չփոփոխվի    ու    կրկնվի    նույնությամբ: 

Ցանկացած մաթեմատիկական խաղ պետք է գտնվի անընդհատ փոփոխվող և աստիճանական 

զարգացման   մեջ,որպեսզի   երեխայի   մեջ   չկորչի սերն   ու   հետաքրքրությունը   թե՛   խաղի,թե՛ 

ուսուցման նկատմամբ: 

Մաթեմատիկական խաղերը կազմակերպում են ինչպես նոր նյութի հաղորդման 

ժամանակ,այնպես    էլ  անցածն    ամրապնդելու,  գիտելիքներն    ստուգելու   նպատակով:  Ելնելով 

նշվածից,   խաղը  պետք է  կազմակերպել  ճիշտ և  ժամանակին: Մաթեմատիկական խաղերի ժամանակ 

պետք է  հաշվի  առնել  հետևյալ  դրույթները․ 

❖ Խաղն  ու խաղի  կանոնները   հասկանալի  պետք է  լինեն  երեխաներին: 

❖ Խաղի բովանդակությունը պետք է համապատասխանի աշակերտների  գիտելիքների 

մակարդակին: 

❖ Խաղը պետք է ունենա բուն թեմա: 

❖ Խաղերը պետք է լինեն ինչպես հեշտ ու լուռ, այնպես էլ դժվար ու աշխույժ և 

հաջորդեն իրար: 

❖ Խաղը պետք է ունենա կոնկրետ ժամանակ: 

❖ Խաղից հետո աշակերտները պետք է հարստացնեն գիտելիքները ու 

հետաքրքրությունները: 

Դասի    տարբեր    փուլերում    պետք  է    կիրառել   տարբեր   խաղեր՝  դիդակտիկ,տրամաբանական 

խնդիրներ,շարժական  խնդիրներ: 

Դիդակտիկ   խաղերը   նպաստում   են  աշակերտների  ինքնադրսևորմանն  ու  ինքնագնահատմանը: 

Կազմակերպվում  են  առանձին  թեմաների  ուսուցումը  նախապատրաստելու, անցածը խորացնելու, 

ամրապնդելու   և   ամփոփելու   նպատակով:  Սրանք   ձևավորում   են  կամային  որակներ: Հանելուկ 

խնդիրները   օգտագործվում   են   դասի   վերջում,   որպեսզի   երեխաները   տանը   հնարավորութուն 

ունենան  մտածելու  դրա շուրջ:   Յուրաքանչյուր  խաղ  մինչև  սկսելը  ուսուցիչը  պետք  է  նկատի 

ունենա՝ 

● խաղի նպատակը 

● խաղացողների թիվը 

● գիտելիքների  մակարդակը 

● խաղի անցկացման կանոնները 

● կատարման հնարավոր տարբերակները: 

Յուրաքանչյուր   մաթեմատիկական   խաղ   ներառում   է   կարգապահություն,  ուշադրություն   և 

օբյեկտիվ գնահատում: 

Միջառարկայական    կապն    ապահովելու    համար    անհրաժեշտ   է   մաթեմատիկական   խաղերը 

լայնորեն  կիրառել  մյուս  առարկաների  ուսուցման  ժամանակ: Մաթեմատիկայի  դասաժամերին  նոր 

թեմա  բացատրելուց  հետո ուսուցիչը  ստուգում  է  նյութի յուրացումը տարբեր  հնարներով, ինչպես 

նաև   մաթեմատիկական   խաղերի   միջոցով:    Մաթեմատիկայի   դասերին   կարելի   է   օգտագործել 

հարուստ  ու  բազմաբնույթ  խաղեր: 

Պատասխանի՛ր անմիջապես :Օգտագործվում է թվաբանական բոլոր գործողություններն 

աշակերտների  մեջ ամրակայելու  նպատակով: 

Համր  խաղ: Կարելի է օգտագործել գումարման,  բազմապատկման ուսուցումն  իրականացնելիս: 

Ո՞րն   է   մեծ: Կարելի   է   օգտագործել ինչպես  սովորական  թվեր, այնպես  էլ  անվանական  թվեր 

համեմատելիս: 

Ավելացրո՛ւ: Կազմակերպվում է թվարկություն ուսուցանելիս,որի նպատակն է սովորեցնել 

հաշվել  ցանկացած  թվից: 

Պակասեցրո՛ւ:Կազմակերպվում  է թվարկություն  ուսուցանելիս  և  հետհաշվարկ  կատարելիս: 

Գտի՛ր  օրինաչափությունը: Տարբեր թվաբանական գործողություններ կատարելով գտնում են 

համապատասխան թվերը: 

Գտնել մտապահած  թիվը: Ուսուցիչն  ասում է տարբեր թվաբանական հաջորդական 

գործողություններ, աշակերտները հաշվում  են: 

Լավագույն հաշվորդը:  Կարելի է կիրառել դասի  տարբեր  հատվածներում տարբեր 

առաջադրանքներ  կատարելիս: 

Կառուցիր  պատկերներ:  Հաշվեձողիկներով  կառուցում  են  տարբեր երկրաչափական  պատկերներ, 

հաշվեձողիկը  տեղափոխելով  ստանում  են  այլ  պատկեր: 

Գծիր   մատիտը   թղթից   չկտրելով: Զարգացնում   է   ուշադրությունն  ու պատկերի կառուցողական 

կարողությունները: 

Ո՞րն  է  ավելորդ  պատկերը: Զարգացնում  է  աշակերտների  զննականությունը: 

Գծի՛ր   փակ   աչքերով:   Ձևավորում   է   երկրաչափական   ճիշտ  կառուցումներ   կատարելու 

կարողություններ: 

Ժամանակակից կրթական համակարգը ուսուցչից պահանջում է առարկայի խորը և 

բազմակողմանի  իմացություն:   Ուսուցիչն  անընդհատ պետք  է  զբաղվի  իննակրթությամբ, խորացնի 

իր   գիտելիքներն   ու   կարողությունները   ժամանակ   առ   ժամանակ:  Հնարավոր  չէ  լավ  ուսուցիչ 

դառնալ,  եթե չես  տիրապետում քո  իսկ  մասնագիտությանը: Երեխային  պետք  է  սիրել, անմնացորդ 

նվիրվել: Եթե  երեխան  զգա  ուսուցչի  սերն  ու  ջերմությունը , կսիրի  ինչպես  նրան, այնպես  էլ 

առարկան: 

Ելնելով   ուսումնական   նյութի   բովանդակությունից՝   մաթեմատիկայի   դասերին   կիրառում   եմ 

տարբեր խաղային   տեխնոլոգիաներ:  Ցանկացած   դաս   սկսելիս   կատակային   բնույթի զվարճալի 

հարցեր  եմ  տալիս  աշակերտներին: Դրանք  ունեն  հետևյալ  կառուցվածքը․ 

❖ Տարվա  ընթացքում  ժամացույցն  ամենաքիչը  ո՞ր  ամսվա  օրերին   կարող  է  փչանալ: 

❖ Կոկորդիլոսը   գլխից   միչև   պոչը   7  մ   է,   իսկ   պոչից   մինչև   գլուխ  նույնպես  7   մ  է: 

Քա՞նի մ է կոկորդիլոսը: 

❖ Մեկ մատիտն ունի երկու ծայր: Քա՞նի ծայր ունի մեկուկես մատիտը: 

❖ Ավտոմեքենայի ո՞ր անիվը չի պտտվում ընթացքի ժամանակ: 

❖ Արագիլը  մեկ  ոտքի  վրա  կշռում  է  2   կգ:   Քանի՞  կիլոգրամ  է  կշռում  արագիլը  երկու 

ոտքի վրա: 

❖ Կարելի  է  առաջարկել  նաև  խաբուսիկ  ու  հետաքրքրաշարժ խնդիրներ: Օղակը  կտրել  հինգ 

տեղից:Քանի՞ մասի կբաժանվի: 

❖ Հատվածի վրա նշել երկու կետ: Քանի՞ մասի կբաժանվի: 

Խաղ  խնդիրները մաթեմատիկայի   ուսուցման   գործընթացում   սովորողների շրջանում   մեծ 

հետաքրքրություն են առաջացնում: Նրանք 

սիրով  մասնակցում  են  խաղծնդիրների  շուրջ  ծավալված  քննարկումներին, որոնց  գտնում  են 

լուծման  արդյունավետ  եղանակներ:  Դասարանի  ամենապասիվ  սովորողներն  անգամ  ակտիվանում 

են և ներգրավվում ուսումնական գործընթացում․դասը նրանց համար դառնում է հետաքրքիր: 

Սովորողներին   առաջադրված  խաղխնդիրները  պետք  է  լինեն  ոչ  շատ  պարզ  և  ոչ  էլ  շատ 

բարդ:     Դրանք    պետք    է    համապատասխանեն    սովորողների  կարողություններին,  կիրառվեն 

նպատակային  ,նպաստեն     սովորողների  գիտելիքների    հարստացմանը    և    տրամաբանական 

մտածողության  զարգացմանը: Առաջարկում  եմ  տրամաբանական մի  քանի խնդիրներ: 

❖ Հինգ   խնձորը   հավասարապես   բաժանել   6   տղաների   միջև   այնպես,որ   ոչ   մի   խնձոր 

երեքից շատ մասերի չտրոհվի: 

❖ Հնարավո՞ր     է     արդյոք     երկու     հազար     դրամը     բաժանել     և     տեղադրել  երկու 

դրամապանակներում   այնպես, որ  մի  դրամապանակում մյուսից  երկու  անգամ  շատ  դրամ 

լինի: 

❖ Մայրիկը   ձու  էր  եփել: Երբ  իր  երեխաներին  տվեց  եփածի  կեսը և էլի  կես  ձու, այլևս 

եփած  ձու  չմնաց:Քանի՞  ձու  էր  եփել  մայրիկը: 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Տարբեր խաղային տեխնոլոգիաների կիրառումը իմ դասարաններում 

Կազմակերպում   եմ «Ով   արագ   և   ճիշտ   կլուծի»   մաթեմատիկական խաղմրցույթներ ինչպես 

գրատախտակի   վրա  , այնպես  էլ  քարտերի միջոցով:   Կարելի  է  կազմակերպել  նաև  շարքերով: 

Երկու  շարքով  աշակերտները  գրում  են  վարժություններ,  ապա  յուրաքանչյուր  շարքից  մեկական 

աշակերտ  մոտենում    է  ,  լուծում    և    նստում:  Հաղթում    է    այն    շարքը,     ում  գրած   ճիշտ 

վարժություններն ամենաշատն են: 
 
 

 

 
 
Տալիս  եմ  մաթեմատիկական  թելադրություններ․ 

❖ Գրել  այն  թիվը,որը  պարունակում  է   առաջին  կարգի  յոթ  միավոր, երրորդ  կարգի ինը 

միավոր,  չորրորդ կարգի  երկու  միավոր  և վեցերորդ  կարգի  մեկ  միավոր: 

❖ Կազմի՛ր  արտահայտություն: 138-ը  մեծացնելել  7   և  10  թվերի  արտադրյալով:150 

և 720  թվերի  գումարը  բաժանել  5 և 2  թվերի  արտադրյալի  վրա: 

Շատ  եմ  օգտագործում  քարտային  խաղեր: 

❖ «Ու՞մ ձեռքին  է  թիվը»: Այս  խաղը  զարգացնում  է  երեխաների  ուշադրությունը,հաշվելու 

կարողություններն  ու  հմտություն-ները: 

❖ Յուրաքանչյուր   աշակերտ    ստանում   է  մեկ  քարտ, որի  վրա  գրված  են համապատասխան 

առաջադրանքներֈ Որևէ  աշակերտ  կարդում  է  իր  առաջադրանքը,  իսկ  մյուսները  որոշում  են,  թե 

հարցի պատասխանն իրենց ձեռքին է: Հետո ընթերցում են իրենց քարտի հարցը և այսպես 

շարունակ: 

❖ Իմ  ձեռքին  է  56  թիվը: Ու՞մ  ձեռքին  է իմ  թվից  4-ով  մեծ  թիվը: 

❖ Իմ ձեռքին 60 թիվն է: Ու՞մ մոտ է իմ թվից 10 անգամ փոքր թիվը: 

Հետաքրքրաշարժ   խաղ  առաջադրանքներից      են      նաև      խաչբառերը:   Սովորողները     մեծ 

հետաքրքրությամբ են լուծում տարրական դասարանների մաթեմատիկայի ծրագրային նյութի 

շրջանակում  կազմված  բազմազան, հետաքրքիր  խաչբառերը, որոնց  լուծումը  ոչ  միայն  օգնում  է 

սովորողին  կրկնել  և  ամրապնդել ամցած  ծրագրային  նյութը,այլ  նաև մարզել  մտածողությունը, 

հանդես  բերել կռահունակություն,զարգացնել մաթեմատիկական  խոսքը: 

Դրանք   կարելի   է   առաջադրել   սովորողներին   կամ դասի   սկզբում,   կամ   դասի   միջին մասում՝ 

անցած  թեման  ամրապնդելու նպատակով: 
 
 
 
 
 
 
 
 
 
 
 
 
 
 

  1.     2.          

  հ     դ          

1. ս ա ն տ ի մ ե տ ր       4. 

  ն     ց         պ 
  ու     ի         ա 
  մ    2. մ ե տ ր      յ 

       ե   3.  5. գ ր ա մ 
       տ   պ      ա 
   3. ե ր կ ր ա չ ա փ ու թ յ ու ն 

          հ       

          ա       

          ն       

       4. շ ր ջ ա ն     

 
 

Հորիզոնական 

1. Մեկ մետրից 100 անգամ փոքր երկարության չափման միավոր 

2. 1  դմ-ից  10  անգամ մեծ երկարության  չափման   միավոր: 

3. Գիտություն երկրաչափական պատկերների մասին: 

4. Երկրաչափական պատկեր: 

5. Զանգվածի չափման միավոր: 

Ուղղահայաց 

1) Թվաբանական գործողություն: 

2) Մեկ մետրից 10 անգամ փոքր երկարության չափման միավոր: 

3) Խնդրի բաղադրիչ: 

4) Խնդրի բաղադրիչ: 

Հետաքրքրաշարժ     խաղ-առաջադրանքներից   են     նաև     օրինաչափությունները,   որոնց 

կռահումը հստակ դատողություններ է պահանջում: Սովորողները օրինաչափության 

բանալին   գտնելու   համար   պետք   է   համեմատեն   օրինաչափության   նախորդ   և   հաջորդ 

անդամները,  վերլուծեն   և   ընդհանրացնեն:  Լուծման   բանալին գտնելը  սովորողներին  մեծ 

ուրախություն է պատճառում: Այն մտավոր գործունեությունը խթանող և ակտիվացնող 

լավագույն  միջոցներից  է : 

 
 

1. Գտնել  օրինաչափությունը  և  լրացնել  դատարկ  շրջանիկը: 

2. Գտնել  օրինաչափությունը  և  ավելացնել ևս  երկու  թիվ: 

Ա) 1 , 4 , 5 , 9 , 14 , 23 , 37 ․․․․․․․․․․․․ 

Բ) 7 , 5 , 10 , 8 , 16 , 14 , 28 ․․․․․․․․․․․․ 

Գ) 3 , 6 , 12 , 15 , 30 , 33 , 66 ․․․․․․․․․․․ 

Աշակերտների     մեջ  մեծ     հետաքրքրություն    են    առաջացնում  մոգական    հետաքրքրաշարժ 

քառակուսիները, որոնք տարբեր  պահանջներով  առաջարկվում  են  բանավոր  հաշվի  ժամանակ: 

1. Հետաքրքրաշա՞րժ  է, արդյոք  հետևյալ  քառակուսին: 
 

9 5 7 

5 7 9 

7 9 5 

 
2. Հետևյալ   քառակուսու   մեջ   լրացնել   բաց   թողնված   թվերն   այնպես,   որ   քառակուսին   լինի 

մոգական: 
 

1 14  4 
  6  

 11  5 

13  3 16 

 
ԵԶՐԱԿԱՑՈՒԹՅՈՒՆ 

Խաղերի շնորհիվ աշակերտները իրենք են դառնում գործող անձեր : Ցանկացած խաղով 

ուղեկցված   դաս   համարվում   է   հաջողված,  իհարկե,  եթե  դրանք  ունեն  նպատակային  բնույթ: 

Մաթեմատիկական  խաղերը  թեթևացնում  են  ֆիզիկական  և  հոգեկան  ծանրաբեռնվածությունը: 

Երեխաները  խաղի  ուղեկցությամբ ավելի  հեշտ են  յուրացնում  դասը: 

Իմ   մանկավարժական   4ամյա   փորձը   ցույց   է   տալիս,  որ   նյութի   մատուցումը   խաղային 

տեխնոլոգիաների   կիրառման   շնորհիվ   դառնում   է   ավելի   մատչելի   ու   չհոգնեցնողֈ   Դասն 

անցնում   է  ածխույժ   ու   հետաքրքիր   մթնոլորտում․ յուրաքանչյուր   աշակերտ   զգում   է   իր 

դերակատարության կարևորությունը: 

Ընդհանրացնելով  կարող    եմ    նշել,  որ   երեխաների   և   մեծահասակների   միջև   վստահելի 

հարաբերությունների   ստեղծմամբ,  ինչպես   նաև   զարգացնող   խաղային   միջավայրի   կայացմամբ 

առավել   բովանդակալից  են  դառնում  երեխաների  խաղերը:   Մեծանում  է  նրանց  ճանաչողական 

ակտիվությունը:  Կատարելագործվում   են   ստեղծագործելու   հնարավորությունները  և  զարգանում 

երևակայությունն ու մտածողությունը: 

 
 
 
 
 
 
 
 
 
 
 
 
 
 

 
ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1.Վ ․Ս․ Սուխոմլինսկի «Սիրտս  կտամ  երեխաներին» 2.Լ․Ֆ

․ Օբուխովա «Տարիքային  հոգեբանություն» 

3.Հ․Ս․ Հարությունյան«Խաղալով  սովորում  ենք մաթեմատիկա» 

4.Ս․Ա․  Չիբուխչյան «Մաթեմատիկայի  իմ  այբուբենը» 5.Ս․

Սարգսյան  «Ուրախ  մաթեմատիկա» 


